
S C R I P T A

Numéro Scripta :  120

Auteur(s) : Wigo de Marra [particulier]

Bénéficiaire(s) : Tours, Saint-Julien (abbaye)

Genre d'acte : charte

Authenticité : non suspect

Datation : 1099

Action juridique : donation

Langue du texte :  latin

Analyse
Wigo de Marra, passant à Tours lors de son retour de Terre Sainte, donne aux moines de Saint-Julien l’église de
Bellou[-sur-Huisne] (sic pour l'édition, corriger : Beauvain (ou Belvain)) et confirme ce don une fois rentré chez lui.

Tableau de la tradition

Éditions principales

a.   Denis  Louis-Jean (Abbé), Chartes de Saint-Julien de Tours (1002-1227), Le Mans, Société des Archives
historiques du Maine (Archives historiques du Maine ; 12, fasc. 1), 1912, n° 51, p. 72-73.

Dissertation critique
La correction est dûe à M. Louis Guillotte qui nous a signalé cette erreur.

Texte établi d’après a

Ut inrefragabiliter fixum et immobile teneatur ad æternam memoriam posterorum, transmittere conamus quod ego
Wigo de Mara, rediens a Jerosolimitano itinere, tempore profectionis communis Aquilonensium et Occidentalium,
transitum feci per Turonum et aliquas moras requiei habens inter fratres monachos Sancti Juliani, exhibentibus
michi karitativam humanitatem, tactus intrinsecus Spiritus Sancti afflatu, ut michi videbar agnoscere, donavi
Sancto Juliano et monachis ejusdem, in manu Johannis, abbatis, in capitulo eorum, æcclesiam meam de Beluano,
quam quietam a domino meo, Roberto, tenebam, et omnia quæ ad ipsam æcclesiam pertinebant, sine ullo
hereditario jure quod possit in ipsa æcclesia, vel in rebus æcclesie aliquis omnino jure requirere.
Preterea, ego, perseverans in eadem bonitate propositi michi a Deo inspirati, perveniens in domum meam, idem
donum confirmavi in presentia domini mei Rotberti, eo concedente ex bona gratia, presente monacho Johanne et
presentibus quibusdam aliis ; et augmentavi cum monachis donum istud, addendo acram terræ et unam aream in
cimiterio ejusdem æcclesiæ, ad faciendum domum sibi et faciendum quicquid voluerint.
Et post hec, conveni eis, si possum, volente domino Normannie, conficere et congregare feriam, quod ipsi monachi
habebunt totius ferie omnium rerum decimam.
Unde ipsi sunt testes : Johannes et Vitalis, monachi.
Laici : Rotbertus de Firmitate ; dominus Rotgerius Rufus ; Rotbertus de Cres ; Willelmus de Meoldi ; Willelmus
de Manniaco ; Huo de Orgeriis ; Cosfredus de Mota.
Anno Incarnationis Dominice MXCIX, regnante Willelmo, rege Anglorum et duce Normannorum.


